
 Број: 02 - __________                                                                                                     П Р Е Д Л О Г
_______ 2018 година                                                                                                  
С к о п ј е                                      
ЗАПИСНИК
од Дваесет и четвртата седница на Управниот одбор на
Фондот за здравствено осигурување на Македонија,
одржана на 17 декември 2018 година со почеток во 14.30 часот во просториите на Фондот за здравствено осигурување на Македонија

Присутни членови на Управниот одбор:

· Верица Проковиќ, претставник од Министерството за финансии - претседател;
· Д-р Ридван Асани, претставник од Министерството за здравство - заменик на претседателот; 
· Проф. Д-р Ненад Гавриловиќ, претставник на осигурениците  - член;

· Проф. Д-р Назми Ејупи, претставник на стопанствениците во Република Македонија  - член;

· Д-р Димитар Димитриевски, претставник на пензионерите во Република Македонија – член.
Отсутни членови на Управниот одбор:

· Д-р Илбер Бесими, претставник од Лекарската, Фармацевтската и Стоматолошката комора на Македонија – член.
Присутни од ФЗОМ:

· Орхан Рамадани, директор на ФЗОМ;
· Данаил Дончев, директор на ФЗОМ;
· Миле Сугарев, директор на секторот за финансиски прашања (делумно присутен);
· М-р Кристина Христова, директор на секторот за фармација (делумно присутна);
· Д-р Вера Митровска, раководител на одделението за внатрешна контрола (делумно присутна);
· Даниела Стојановска Џинговска, советник на директорот (делумно присутна);
· Адем Авзиу, директор на секторот за управување со човечки ресурси (делумно присутен);
· Христо Трповски, раководител на одделението за регрес и судски постапки, во својство на записничар.
Претседателката на Управниот одбор Верица Проковиќ ја отвори и водеше седницата. На почетокот утврди дека се присутни пет членови на Управниот одбор, со што постојат услови за полноважно да се работи и одлучува, по што го прочита претходно доставениот 

П Р Е Д Л О Г - Д Н Е В Е Н  Р Е Д

1. Предлог за донесување на Одлука за утврдување на износи кои се дел од пресметката за определување на квотите на организациона единица – аптека и Одлука за утврдување на висината на надоместокот на здравствена услуга за обезбедување на осигурените лица со лекови на рецепт во примарна здравствена заштита;

2. Предлог за донесување на Правилник за изменување и дополнување на Правилникот за индикациите за остварување на право на ортопедски и други помагала и на Одлука за дополнување на Одлуката за утврдување на референтни цени на ортопедски и други помагала за кои осигурениците може да остварат право на товар на Фондот за здравствено осигурување на Македонија;
3. Одлучување за барања за склучување на договор, односно анекс на договор за ортопедски и други помагала;
4. Разно. 
Предлогот беше едногласно прифатен, со што за работата на дваесет и четвртата седница, Управниот одбор едногласно го усвои следниот  
Д Н Е В Е Н  Р Е Д

1. Предлог за донесување на Одлука за утврдување на износи кои се дел од пресметката за определување на квотите на организациона единица – аптека и Одлука за утврдување на висината на надоместокот на здравствена услуга за обезбедување на осигурените лица со лекови на рецепт во примарна здравствена заштита;

2. Предлог за донесување на Правилник за изменување и дополнување на Правилникот за индикациите за остварување на право на ортопедски и други помагала и на Одлука за дополнување на Одлуката за утврдување на референтни цени на ортопедски и други помагала за кои осигурениците може да остварат право на товар на Фондот за здравствено осигурување на Македонија;
3. Одлучување за барања за склучување на договор, односно анекс на договор за ортопедски и други помагала; 
4. Разно. 
Потоа се пристапи кон разгледување на точките на дневниот ред. 

ТОЧКА 1 -  Предлог за донесување на Одлука за утврдување на износи кои се дел од пресметката за определување на квотите на организациона единица – аптека и Одлука за утврдување на висината на надоместокот на здравствена услуга за обезбедување на осигурените лица со лекови на рецепт во примарна здравствена заштита
Објаснување на предлозите даде Миле Сугарев. Наведе дека по влегувањето во сила на Правилникот за критериумите за склучување на договори, утврдување на постапка за определување на месечниот износ на средствата и начинот на плаќање на здравствените услуги на здравствените установи кои вршат обезбедување на осигурените лица со лекови на рецепт од листата на лекови кои паѓаат на товар на Фондот во примарната здравствена заштита, кој беше донесен на 6 декември, се предлагаат за донесување двете одлуки. Со нив ќе се утврдат вредности за минимален износ по осигурено лице на ниво на подрачна служба, за максимална квота на организациона единица – аптека, за максимален месечен износ на здравствена установа – аптека правно лице, за почетна квота за организациони единици аптеки кои за првпат склучуваат договор со Фондот, како и за почетна квота за организациони единици аптеки, аптекарски станици, подвижни аптеки и рурални аптеки кои за првпат склучуваат договор со Фондот. Сите вредности се пресметани врз база на историски податоци и се предложени соодветно на расположливите буџетски средства на Фондот. Покрај тоа, се утврдува и надоместокот што Фондот ќе го плаќа на аптеките за услугата - обезбедување на лекови на рецепт од Листата на лекови кои паѓаат на товар на Фондот во примарната здравствена заштита. Новиот начин на пресметување на надоместокот претставува посебна и важна новина, бидејќи со него стариот начин на надоместување по издаден рецепт се заменува со процентуален износ од реализираниот износ на квотата. Во продолжение, изложувајќи ги износите кои се предлага да се утврдат, проектираните месечни износи на средства ги споредуваше со до скоро важечкиот правилник и износите што согласно тој правилник се утврдуваа во одделни подрачни служби. 
По излагањето на Миле Сугарев, се разви дискусија во која членовите на Управниот одбор поставуваа прашања на кои одговори и дополнителни објаснувања даваа Миле Сугарев и директорите Рамадани и Дончев.
Беше дискутирано за распределувањето на вишокот на средства во рамките на една подрачна служба, за обврската на аптеките за издавање на генерички лекови кои се без доплата, како и за други со нив поврзани прашања.
По исцрпувањето на дискусијата, Управниот одбор едногласно ги донесе предложените
Одлука

за утврдување на износи кои се дел од пресметката за определување на квотите на организациона единица – аптека
и

Одлука 

за утврдување на висината на надоместокот на здравствена услуга за обезбедување на осигурените лица со лекови на рецепт во примарна здравствена заштита
ТОЧКА 2 - Предлог за донесување на Правилник за изменување и дополнување на Правилникот за индикациите за остварување на право на ортопедски и други помагала и на Одлука за дополнување на Одлуката за утврдување на референтни цени на ортопедски и други помагала за кои осигурениците може да остварат право на товар на Фондот за здравствено осигурување на Македонија
Објаснување на предлозите дадоа Вера Митровска и Адем Авзиу како членови на комисијата за ортопедски помагала на Фондот. Наведоа дека со измените на правилникот, за осигурените лица кај кои постои недостиг на двете раце или недостиг на едната рака  а другата не е во функција се дава право на протези за раце со кои  истите можат да ги обавуваат животните функции. Потоа го објаснија и постапувањето на комисијата согласно правилникот при што биле разгледани и состојбите во референтните земји а во продолжение го запознаа Управниот одбор и со предлогот за утврдување на референтни цени за две помагала.

По излагањето и дискусијата на членовите што следеше, Управниот одбор едногласно донесе 

Правилник

за изменување и дополнување на Правилникот за индикациите за остварување на право на ортопедски и други помагала

и

Одлука

за дополнување на Одлуката за утврдување на референтни цени на ортопедски и други помагала за кои осигурениците може да остварат право на товар на Фондот за здравствено осигурување на Македонија

со кои се извршија предложените измени и дополнувања.

ТОЧКА 3 - Одлучување за барања за склучување на договор, односно анекс на договор за ортопедски и други помагала
Во рамките на оваа точка од дневниот ред, Управниот одбор согласно членот 11, став 3 и 4 на Правилникот за индикациите за остварување на право на ортопедски и други помагала, одлучуваше во врска со поднесените пријави за склучување на договор, односно анекс на договор за ортопедски и други помагала.

Беа разгледани пријавите односно барањата на Центар за ортотика и протетика „Славеј“ АД од Скопје (ФЗОМ број 10-14373/1 од 8.10.2018 година), на „Макси ЛС“ дооел од Тетово (ФЗОМ број 10-16342/1 од 15.11.2018 година), и на ПЗУ Аптека „Мед-Фарм“ од с. Чегране - Гостивар (ФЗОМ број 10-16556/1 од 16.11.2018 година), по што Управниот одбор едногласно донесе:

1. Одлука за склучување на анекс на договор за издавање на ортопедски и други помагала со Центар за ортотика и протетика „Славеј“ од Скопје (бр. 02-21252/5 од 18 декември 2018 год.);

2. Одлука за склучување на анекс на договор за издавање на ортопедски и други помагала со „Макси ЛС“ дооел од Тетово (бр. 02-21252/6 од 18 декември 2018 год.); и

3. Одлука за склучување на договор за издавање на ортопедски и други помагала со ПЗУ Аптека „Мед-Фарм“ од с. Чегране - Гостивар (бр. 02-21252/4 од 18 декември 2018 год.).

По донесувањето на одлуките од точката 3, бидејќи не беа дадени предлози за расправање во рамките на точката 4 - Разно, дневниот ред беше исцрпен и Управниот одбор во 15.45 часот заврши со работата на дваесет и четвртата седница. 

 Записничар,                                                Управен одбор

                          Христо Трповски                                               Претседател,
                                                                        Верица Проковиќ
Овој записник беше едногласно усвоен од Управниот одбор на седницата одржана на 28 декември 2018 година

